
Lub Tsev Neeg Birth to 3 Program Txoj Kev Sib Txuas Lus 
Birth to 3 Program Family Communication 

Cov Tsev Neeg thiab tus kab mob COVID-19: Kev Tau Txais Cov Kev Pab Cuam uas Koj 
Tu Ncua 
Kom pab txhawb txoj kev muab cuag cov kev pab cuam tshuam ntxov thaum lub caij muaj kab mob 
kis thoob ntiaj teb, Wisconsin Department of Health Services (Tuam Tsev Pab Cov Kev Kho Mob) 
(DHS) yeej ua kom muaj, nrog rau cheeb koog cov kev pab, cov kev cuam tshuam ntxov rau cov tsev 
neeg. DHS nkag siab tias cov tsev neeg yeej tsis qab siab rau lub sij hawm muaj tus kab mob kis 
thoob ntiaj teb COVID-19 (coronavirus) thiab yeej ruaj siab yuav pab cov tsev neeg ua tau lub neej 
zoo li qub npaum li ua tau, thooj txhij kom cov tsev neeg nyob nyab xeeb thiab noj qab haus huv. 
Qhov laj thawj ntawm txoj kev sib txuas lus no yog qhia cov ncauj lus tshiab muaj tam sim no thiab 
cov ncauj lus tseem ceeb txog tus kab mob kis thoob ntiaj teb COVID-19 rau cov tsev neeg.  

Pab Kom Cov Tsev Neeg Muaj Kev Sib Cuag 
Thawm lub caij muaj tus kab mob kis thoob ntiaj teb COVID-19, nws tseem ceeb rau cov tsev neeg 
thiab cov kws tswj xyuas cov kev pab kom muaj kev sib nug moo kom paub tseeb tias cov tsev neeg 
thiab cov me nyuam yeej tau tej kev ncua tseem ceeb. Cov sij hawm sib cuag no puav leej yog cov sij 
hawm rau lub tsev neeg thiab tus kws tswj xyuas cov kev pab sib tham txog tej kev tu ncua tshiab 
uas muaj vim yog tus kab mob kis thoob ntiaj teb COVID-19.   
 
Cov tsev neeg thiab cov kws tswj xyuas kev pab yuav ua hauj lwm ua ke los tsim kom muaj ib lub 
tswv yim rau txoj kev sib txuas lus thaum lub caij muaj kab mob kis thoob ntiaj teb. Qhov no yog 
muaj li cov kev sib tham hauv xov tooj, kev sau ntawv email, los yog kev sib tham hauv viv dis aus. 
Cov kws tswj xyuas kev pab yuav nqua hu cuag cov tsev neeg raws li cov lus tau sib tham nrog lub 
tsev neeg thiab lawv cov kev tu ncua. Cov tsev neeg hu cuag tau cov kws tswj xyuas kev pab txhua 
lub sij hawm.  

Rau Cov Tsev Neeg Tuaj Tshiab ntawm txoj kev pab Birth to 3 Program  
Cov tsev neeg uas tuaj tshiab rau hauv txoj kev pab Birth to 3 Program ib txwm koom tes nrog txoj 
kev ntsuam xyuas seb lawv tus me nyuam puas yuav tau cov kev pab cuam. Yog lawv tsim nyog tau 
kev pab, lawv puav leej yuav tau tsim muaj ib lub tswv yim pab rau tus kheej uas yog hu ua Lub Tswv 
Yim Pab Txhawb Ib Tsev Neeg (Individualized Family Service Plan (IFSP)). Thaum lub caij muaj tus 
kab mob kis thoob ntiaj teb COVID-19, qee zaum yuav sib ntsib tim ntsej tim muag tsis tau rau qee 
cov kev soj ntsuam.  
 
Cov chaw pab yuav xaiv tau txoj kev pab tu xyuas luv hu ua kev pab tu xyuas ib ntus IFSP (interim 
IFSP) kom kheev muaj kev mus cuag tau txoj kev pab Birth to 3 Program tam sis uas tsis tag tos kev 

soj ntsuam. Txoj kev pab tu xyuas ib ntus IFSP kheev cov chaw pab pib muab cov kev pab cuam tsis 
tag yuav tau muaj txoj kev soj ntsuam. Cov kev pab tu xyuas ib ntus IFSP tsuas yog rau cov tsev neeg 
uas tsis tau muaj qhov IFSP thiab ua tsis tau kom tiav txoj kev soj ntsuam. Yuav muaj txoj kev soj 
ntsuam tus me nyuam thaum twg tus kab mob kis thoob ntiaj teb COVID-19 xaus thiab cov kev pab 
cuam pib muaj txoj kev sib ntsib tim ntsej tim muag nrog tag nrho cov tsev neeg dua. Cov tsev neeg 
yuav tsum nqua hu cuag tus kws tswj xyuas kev pab txog tej lus nug txog kev pab tu xyuas ib ntus 
IFSP.  

Feem Nqi Rau Niam Txiv Them thaum lub caij muaj COVID19 
Txoj kev pab Birth to 3 Program Txoj Kev Faib Feem Nqi Rau Niam Txiv Them yog cov txheej txheem 
los ntsuas seb los sis cov tsev neeg yuav them npaum li cas rau cov kev pab cuam tshuam ntxov. 
Txoj kev no yeej ib txwm kheev cov niam txiv thov kev yooj yim rau feem nqi rau niam txiv them 
raws li ib tsev neeg twg cov xwm txheej muaj. Thaum lub caij muaj tus kab mob kis thoob ntiaj teb 
COVID-19, yuav zam feem nqi rau niam txiv them yog tias tsev neeg ntsib teeb meem kub ntxhov 
vim yog tus kab mob COVID-19. Qhov no yuav xam muaj yog ib tug neeg hauv tsev poob hauj lwm, 
yog ntsuas pom ib tug neeg hauv tsev muaj tus kab mob COVID-19, los yog lwm cov xwm txheej 
txuam nrog tus kab mob kis thoob ntiaj teb COVID-19.  
 
Yog cov kev pab cuam raug txo tsawg vim yog tus kab mob COVID-19, yuav rov xyuas feem nqi rau 
niam txiv them thiab rov ntsuas dua. Cov kws tswj kev pab cov tsev neeg thiab kev pab cuam yuav 
nug moo yog lawv muaj lus nug txog feem nqi rau niam txiv them.  

Cov Tswv Yim rau Kev Nyob Nyab Xeeb thaum Cov Sij Hawm Mus Ntsib Xyuas Tom 
Tsev 
Thaum lub caij muaj tus kab mob kis thoob ntiaj teb COVID-19, yuav muaj tau ntau cov kev pab 
cuam tshuam ntxov hauv txoj kev siv xov tooj los yog sib tham hauv viv dis aus. Rau qee cov txhooj, 
cov tsev neeg yuav txiav txim nrog tus kws tswj xyuas kev pab kom muaj cov kev pab cuam tim ntsej 
tim muag nyob rau hauv lawv lub tsev. Cov tswv yim nram nos yog siv tau los pab tiv thaiv cov tsev 
neeg ntawm tus kab mob COVID-19 rau lub sij hawm tuaj muab cov kev pab cuam tshuam ntxov rau 
tom tsev.  
 
Ua ntej yuav muaj kev tuaj xyuas tom tsev, cov tsev neeg yuav tsum tau txiav txim seb yuav sib ntsib 
nrog lawv lub chaw muab kev pab nyob rau qhov twg. Lawv yuav tau nquag tua tshuaj rau cov chaw 
ib txwm chwv raug xws li cov pob qhov rooj, cov txee, cov xov tooj thiab lwm cov txee, thiab sau ua 
ke cov khoom uas yuav tau muaj thaum sib ntsib. Ua ntej lub chaw muab kev pab tuaj txog, cov tsev 
neeg yuav tsum ntxuav lawv cov tes nrog tshuaj xub npum thiab dej mus li 20 lij thiab looj lub khwb 
ntsej muag yog tias lawv muaj. Cov me nyuam yau dua hnub nyoog ob xyoos tsis txhob looj cov 
khwb ntsej muag.    

Thaum twg lub chaw muab kev pab tuaj txog, lawv yuav tsum twb looj lub khwb ntsej muag lawm. 
Thaum lawv tuaj nkag kiag rau hauv tsev, lawv yuav tsum ntxuav lawv cov tes thiab looj hnab tes. 
Thaum lub caij sib ntsib, cov tsev neeg yuav tsum tsis txhob chwv lawv cov qhov muag, qhov ntswg, 
los yog qhov ncauj thiab sim nyob sib nrug deb li rau xib taws ntawm tus neeg muab kev pab yog 
tias nrug tau. Thaum twg txoj kev sib ntsib hauv tsev tiav lawm, cov tsev neeg yuav tsum tua tshuaj 

https://www.dhs.wisconsin.gov/publications/p23165ah.pdf
https://www.dhs.wisconsin.gov/publications/p02664h.pdf
https://www.dhs.wisconsin.gov/publications/p02664.pdf

rau cov chaw uas lawv sib ntsib nrog tus neeg muab kev pab thiab ntxuav lawv cov tes nrog tshuaj 
xub npum thiab dej mus 20 lij. Yuav tau muab cov kev sib ntsib hauv tsev tso tseg tsis ntsib yog tias 
tus me nyuam mos los yog me nyuam me, ib tug neeg hauv tsev los yog tus neeg muab kev pab tsis 
xis nyob.  

Tsis yog txhua tus yuav ua tau raws txhua kauj ruam. Cov tsev neeg yuav tsum sib tham nrog lawv 
tus kws xyuas kev pab, tus neeg muab kev pab, thiab cov neeg hauv lawv lub tsev kom npaj tau ib 
lub tswv yim uas ua hauj lwm rau lawv. 

Chaw Muaj Kev Pab txog tus kab mob COVID-19 rau Cov Tsev Neeg  
Cov chaw txuas no yuav pab tau rau cov tsev neeg thaum muaj tus kab mob kis thoob ntiaj teb 
COVID-19. Cov tsev neeg uas txuas internet nyuab yuav txheeb tau nrog tus kws tswj xyuas kev pab 
kom nug txog cov kev muab cuag tau cov chaw muaj kev pab. 
Cov lus tshiab txog txoj kev pab Birth to 3 Program thaum muaj tus kab mob COVID-19  
Cov ncauj lus tshiab tam sim no txog tus kab mob COVID-19 hauv Wisconsin  
Cov kev hloov ntawm cov kev tswj txog nyiaj pab muas noj muas haus Foodshare  
Cov tswv yim rau kev nyob nyab xeeb thaum cov sij hawm mus ntsib xyuas tom tsev 
Kev ua daim ntaub khwb ntsej muag uas tsis tag xaws 
Sib cuag nrog cov tsev neeg hauv Wisconsin uas ntsib cov teeb meem zoo sib xws 

https://www.dhs.wisconsin.gov/covid-19/forwardhealth-children.htm
https://www.dhs.wisconsin.gov/covid-19/index.htm
https://www.dhs.wisconsin.gov/covid-19/forwardhealth-foodshare.htm
https://www.dhs.wisconsin.gov/publications/p02664h.pdf
https://www.dhs.wisconsin.gov/library/p-02646.htm
https://p2pwi.org/P2P/GetConnected

